
Akureyri, 24. febrúar2016.

Efni: Umsögn Lögreglustjórafélags íslands um frumvarp til laga um breytingu á almennum
hegníngarlögum nr. 19/1940 (bann við hefndarklámi), lagt fram á 145. Löggjafarþingi 2015-2016, 
þingskjal 11-11. mál.

Vakin er athygli á dómi Hæstaréttar íslands frá 10. desember 2015 í máli nr. 312/2015 þar sem reyndi 
m.a. á túlkun á 209. gr. almennra hegningarlaga þar sem sakfellt var fyrir háttsemi sem fólst í því að 
ákærði birti fimm nektarmyndir af fyrrverandi unnustu sinni sem þá var sautján ára en myndirnar birti 
hann á samskiptasíðunni Facebook. Var ákærði dæmdur til sex mánaða fangelsisvistar, en fullnustu 
refsingar var frestað skilorðsbundið til tveggja ára.

Ekki verður annað séð en að sú háttsemi sem lýst er refsiverð í 1. gr. frumvarpsins sé þegar refsiverð 
samkvæmt 209. gr. almennra hegningarlaga (blygðunarsemisbrot): „hver sem með lostugu athæfi 
særir blygðunarsemi manna eða er til opinbers hneykslis skal sæ tafangelsi allt að 4 árum, enfangelsi 
allt að 6 mánuðum, eða sektum efbrot er smávægileg."

Samkvæmt 1. gr. frumvarpsins skal sá sæta fangelsi allt að 1 ári en allt að 2 árum ef brot er stórfellt. 
Þannig gerir frumvarpið ráð fyrir lækkun refsimarka sé horft til refsimarka 209. gr. almennra hegn- 
ingarlaga. Þá er girt fyrir það í frumvarpinu að íjúka megi smávægilegum brotum með sektum en 
ástæða er til að skoða það sérstaklega hvort rétt sé að gera ráð fyrir sektarheimild í ákvæðinu.

Stjórn lögreglustjórafélagsins tekur undir þau sjónarmið sem koma fram í frumvarpinu að það að deila 
eða dreifa kynferðislegum myndum af einstaklingi gegn vilja hans teíjist brot gegn friðhelgi og að stík 
háttsemi sé jafnframt kynferðisbrot.

Ástæða getur verið ti! að endurskoða kynferðisbrotakafla almennra hegningarlaga með það í huga að 
skerpa á skýrleika refsiákvæða með þeim hættí sem 1. gr. frumvarpsins lýsirenda mikilvægt í réttarríki 
að refsiákvæði séu skýr, leiðbeinandi og upplýsandi fyrir þá sem þau lesa.

Stjórn lögreglustjórafélagsins tekur ekki sérstaka afstöðu til 2. gr. frumvarpsins.

Stjórn lögreglustjórafélagsins telur mikilvægt m.a. í Ijósi dóms Hæstaréttar í máli nr. 312/2015 að það 
verði tekið til sérstakrar skoðunar hvort rétt sé að endurskoða ákvæði 209. gr. almennra hegningarlaga 
áður en lengra er haldið og að fram fari ítarleg athugun á því hverntg dómstólar í nágrannalöndum 
okkar takast á við háttsemi sem lýst er refsiverð í 1. gr. frumvarpsins. Mikilvægt er að vanda til verka.

Fyrir hönd stjórnar Lögreglustjórafélags íslands

Halla Bergþóra Björrjídóttir, formamjr

